
Skólastjórafélag Íslands

Stefnumótun um rafíþróttir/rafleiki
Mál nr. 213/2021
Umsögn Skólastjórafélags Íslands
Skólastjórafélags Íslands (SÍ) fagnar framkominni stefnumótun um rafíþróttir/rafleiki á vegum mennta- og menningarmálaráðuneytis.
Með rafíþróttum eru tölvuleikir og tölvuleikjaspilun viðurkennd sem íþrótt þar sem fólk er hluti af liðsheild.   Rafíþróttir þróast hraðar og á annan hátt en hefðbundnar íþróttagreinar og er því mikilvægt að móta stefnu í takt við tíðarandann hverju sinni. Um níu af hverju tíu börnum spila rafíþróttir í einhverju formi og þess vegna er mikilvægt að hlúa vel að kennslu og þjálfun í rafíþróttum eins og öðrum íþróttagreinum. 
Aðstæður í skólum og æskulýðsstarfi sveitarfélaga þurfa að taka mið af nýjum veruleika þannig að menntun barna og ungmenna verði af bestu gæðum. Þá er brýnt að skapa leiðtoga í þessum fræðum og búa til jákvæðar fyrirmyndir sem hafa aðgang að besta mögulega aðbúnaði. SÍ hvetur Menntamálastofnun, ráðuneyti menntamála og aðra er málið varðar að huga að uppbyggingu á þessu sviði, s.s. með útgáfu námsefnis á rafrænu formi, í tölvuleikum og sýndarveruleika þar sem nemandinn sjálfur stjórnar ferðinni undir leiðsögn. Um leið skapast tækifæri til að hlúa að íslenskri tungu með tengingu í veröld snjallforrita og samfélagsmiðla.
Fyrir hönd skólamálanefndar Skólastjórafélags Íslands
Þorsteinn Sæberg, formaður SÍ.

